Uwch 3: Uned 9
Gwrando: Beti a’i phobl – Gwen Jones-Edwards

Beti: Eich magwraeth chi yng Nghaerdydd, wedyn, yr aelwyd Gymraeg ‘ma, mynd i Bryn Taf, ond wedyn i ysgol fonedd Howell’s 

Gwen: Ie, ie, ie.  Dych chi am ofyn pam es i i…pam es i fan ‘na?

Beti: Ydw

Gwen: Wel, chi’n gwbod, y stori oedd ar y pryd, fe ddilëwyd yr arholiad Eleven-plus, dych chi’n cofio’r Eleven-plus?  A wedyn mi geisiais i arholiad Howell’s i weld sut faswn i’n gwneud a wnes i basio a ges i’r cynnig o fynd yno.  Oedd hi’n ysgol wnath ddysgu fi sut i astudio yn dda iawn, dw i’n meddwl, yn llwyddiannus fel hyna, ond o’n i yn teimlo’n wahanol iawn yna.  Fel enghraifft, pan o’n i’n cyrraedd, o’dd pawb yn gwybod ‘Our Father who art in Heaven’ a chi’n gwybod, o’dd gen i ddim syniad.  O’dd rhaid i mi ddysgu yn y Saesneg ac o’n i’n teimlo hefyd, wrth i amser fynd yn ei flaen, fy mod i’n cael ‘y mychanu, little Welsh girl oeddwn i ac o’n i’n cael ‘y nghyfeirio i mi fel hon.  ‘Mae hi’n od’, chi’n gwybod, ‘mae hi’n siarad Cymraeg’

Beti: Ie

Gwen: Felly yn… chi’n gwybod, erbyn dosbarth tri, dosbarth pedwar, o’n i’n dechrau diflasu yno ac yn anhapus braidd, a wedyn mi wnes i’r penderfyniad i fynd ymlaen i Ysgol Rhydfelen yn dosbarth chwech, ond dw i yn diolch i Ysgol Howell’s am yn addysg sylfaenol, mae’n rhaid i mi ddeud

Beti: A wedyn Rhydfelen a penderfynu mynd yn feddyg.  O’dd hynny’n uchelgais ers yn blentyn?  

Gwen: Nac oedd, dim o gwbl.  Wel, datblygu diddordeb mewn gwyddoniaethau wnes i am rhyw reswm achos, chi’n gwbod, dyn nhw ddim mor ddiddorol i mi, ond bryd hynny o’n i wedi dechrau hoffi cemeg a bywydeg a phethau felly, a wedyn dewis meddygaeth – pwy a ŵyr pam?  Dw i ddim yn meddwl bo fi wedi sylweddoli bryd hynny, chi’n gwybod, achos oeddech chi’n un deg pedwar yn dewis pynciau lefel O ac oedd hynny wedyn yn mynd i ddilyn at lefel A.  Felly mewn ffordd, o’n i’n neud ‘y mhenderfyniad bryd hynny heb fod ag unrhyw amgyffred o beth oedd gwaith meddyg go iawn

Beti: Ond dych chi ddim wedi difaru, ‘ych chi?

Gwen: Naddo, naddo, erioed wedi difaru, dw i’n meddwl, chi’n gwybod, mae’n anodd dweud yntydi achos dyma’n hunaniaeth rŵan.  Dw i ‘di bod yn feddyg ers dechrau’r wythdegau a dyna beth ydw i, alla i ddim dychmygu sut un fydden i wedi bod taswn i heb wneud meddygaeth 

Beti: A’r ysgol feddygol Caerdydd… i honno o’ch chi isie mynd neu o’ch chi isie mynd i rywle arall?

[bookmark: _GoBack]Gwen: Na! Wel, dyfaloch chi, o’n i isio mynd i Gaeredin, dyna ble o’n i isio mynd, ond chi’n gwybod, o’dd y teulu’n teimlo efallai bod Caeredin braidd yn bell a mi roedd hi’n bell yn y dyddiau hynny, wrth gwrs, a wedyn i Gaerdydd es i yn y diwedd.  Fedra i ddim yn difaru am hynny chwaith achos ges i amser da ym Mhrifysgol Caerdydd ac yn yr ysgol feddygol honno hefyd
